Հայաստանի Հանրապետության 

նախագահ Ս. Սարգսյանին

Հարգելի պարոն Նախագահ,
Հանրապետության արագորեն փոփոխվող սոցիալական և հասարակական իրավիճակը, կապված կենցաղային, ինչպես նաև փոքր և միջին ձեռնարկատիրության ոլորտներում օգտագործվող բնական գազի և էլեկտրաէներգիայի սակագների հնարավոր բարձրացման հետ, ստիպում է ինձ դիմել Ձեզ:

Խնդիրն այն է, որ Հայաստանի Հանրապետության հանրային ծառայությունները կարգավորող հանձնաժողովը (այսուհետ՝ Հանձնաժողով) չի կատարում անգամ ՀՀ կառավարության առաջարկությունը՝ վերը նշված հարցերի շուրջ հանրային լսումներ անցկացնելու վերաբերյալ:

Հանձնաժողովի նախագահ Ռ. Նազարյանը, բազմաթիվ հասարակական և քաղաքական գործիչների կարծիքով, այնքան էլ հստակ չի գիտակցում իր ղեկավարած կառույցի հանրային և քաղաքական նշանակությունը, ինչն արտացոլվեց գազի և էլեկտրաէներգիայի սակագների տեխնիկատնտեսական հիմնավորման վերաբերյալ կարևորագույն հարցերի վերջին անհաջող «աշխատանքային քննարկման» ժամանակ, որը տեղի ունեցավ ս. թ. մայիսի 29-ին:

Կարծում եմ՝ համամիտ եք, որ «հանրային լսում» և «աշխատանքային քննարկում» հասկացություններն արմատապես տարբեր գործընթացներ են, որոնք շփոթելն անընդունելի է նման բարձրաստիճան պաշտոնյայի համար:

Մյուս կողմից, Հանձնաժողովը ս. թ. մայիսի 29-ին «աշխատանքային քննարկում» կազմակերպելը պետք է նախապատրաստական աշխատանքներ իրականացներ, մասնավորապես, Հանձնաժողովը պարտավոր էր հանրությանը պաշտոնապես տեղեկացնել հետևյալի մասին՝

· Հանրային լսման կանոնակարգի.
· Համառոտ ամփոփագիր հիմնական զեկուցողների ելույթների. 

· Համառոտ տեսություն և գնահատական լրատվամիջոցներում շահագրգիռ կողմերի ելույթների.

· Տեղեկատվություն բոլոր առաջարկությունների և դիտողությունների մասին, որոնք ՀՀ կառավարություն են ուղղվել տեղական բիզնեսի և հասարակական կառույցների շահագրգիռ ներկայացուցիչների կողմից.

· Հրավիրված փորձագետների և մասնագետների ցանկի,

· Հանրային քննարկման ժամանակ անհրաժեշտ այլ օգտակար նյութերի վերաբերյալ:

Սակայն Հանձնաժողովն ամեն ինչ արեց, որպեսզի հանրային լսումը վերածվի փոխադարձ վիրավորանքներով լի մի խեղկատակ ցույցի: 

Ավելին, հարկ է նկատել, որ Հանձնաժողովի ներկայացուցիչն էլ իր հերթին ս. թ. մայիսի 23-ին հայտարարել էր նախնական հաշվարկներով գազի գինը, որը Հանրապետության լայն շերտերին ցույց տվեց, որ Հանձնաժողովի հրավիրած «աշխատանքային քննարկումը»  կրելու է ձևական բնույթ:

Վերոնշայի կապակցությամբ նպատակահարմար է, որպեսզի.

· Հանձնաժողովը հրապարակայնորեն հերքի ավելի վաղ հայտնած գազի գինը.
· Իրականացվի հանրային լսումների կազմակերպման նախապատրաստական ​​աշխատանքներ.
· Իրականացվի մոնիտորինգ՝ արդյոք իրավաընթացակարգերը բավարա՞ր են Հանձնաժողովի համար, որպեսզի լիարժեք իրականացնի իր պարտավորությունները.  

· Քննարկվի Հանձնաժողովի նախագահ Ռ. Նազարյանի և մյուս ծառայողների վարքագիծը, թե որքանով է հարիր և իրավաչափ եղել նրանց պահվածքը հանրության ներկայացուցիչների հետ հանդիպելիս և հարց քննարկելիս:
Հարգանքով՝

Լևոն Ներսիսյան

Գործադիր տնօրեն
